
Йылбаш: Ислямнынъ онъа 
мунасебети. 

Эй Аллахын къуллары, айткъанымыз киби, 
шимдики заманда, путперест байрамларыны 
къайд этмек киби белялар таркъала, бу 
байрамлар Аллахнен тайын этильмегендир, 
Аллах оларнен разы дегиль, олар себебинден 
Аллах иддетлене, интикъам ала. Аджайипки, 
чокъ мусульманлар бу шейге асыл эмиет 
бермейлер. Олар бу байрамларда иштиракъ 
экмекте, азырлыкъ корьмеге ярдым этмекте, 
хедиелернен денишмекте, бири бирини 
тебриклемекте игренмейлер, олар анънамайлар, 
бу шейлерни япаракъ олар Аллаха къаршы 
куфюр япмакъны алгъышлайлар, ве оларнынъ 
Яратыджысына нефрет олгъан адетлерни 
алгъышлайлар. Мусульман киши бу шейлерге 
эмиет бермемеге, онъа къолайнен бакъмагъа 
хакъкъы ёктыр. Эй Аллахын къуллары, Аллаха 
иман эткен, Онынъ динини урьмет эткен эр бир 
кимсе, ширкий байрамларда иштиракъ 
этмектен сакъынмакъ керек, оларны  

кечирмекте ярдым этмектен узакълашмакъ 
керек, о байрамнен алякъалы олгъан шейлерни 
кира бермеге яда оларгъа сатмагъа сакъынмакъ 
керек. 

Мына сен мусульмансын, эгер сен 
мусульмансын, демек сен инсанларгъа къаршы 
мерхаметли олмакъ керексинъ. Эгер сен 
оларнынъ хавф вазиетте олгъаныны корьсенъ, 
олар ялныш фикирлер ичинде быралкъыланып 
юрелер, ве сен оларнынъ арекетлерини хош 
коресинъ, сакъындырмайсынъ, догъру ёлгъа 
турмаларыны истемейсин. Ёкъ. Инсанларгъа 
къаршы мерхаметли ол, инсафлы ол, олар ичюн 
догру ёл исте ве сени догъру ёлгъа къойгъан 
Раббинъни чокъ макъта. 

Эй Аллахын къуллары, бутюн сахабелер, 
Мухамадны صلى الله عليه وسلم бутюн сахабелери, бутюн 

догъру ёлда олгъан имамлар, Ислямнынъ 
бутюн алимлери бир агъыздан дейлер: Аллах 
Озь пейгъаберинен Мухаммаднен صلى الله عليه وسلم 

бельгилемеген байрамларны къайд этмек 
ясакътыр. 

Мединада бир къач йахудий джемаатлары яшай 
эди. Ич бир сахабе оларнынъ байрамларында 
не иштиракъ эте эди, неде азырлыкъ корьмеге 
ярдым эте эди, не хедие бере эди, не байрамнен 
оларны тебриклей эди. Не вакъыт мусульман 
топракълары кенълешти, не вакъыт 
мусульманлар Шамны ве Мысырни ачтылар, 
анда пек чокъ мусульман олмагъанлар, 
христианлар яшай эди, — ве бир ерде хабер 
этильмейки, сахабелерден яда табиинлерден 
бириси мусульман олмагъан кимселерни 
байрамларында иштиракъ эткени. 

Аллах «аль-Фуркъан» суресинде му’минлерни 
хусусиетини тариф эте. Билесизми оларнынъ 
насыл хусусиетлеринден бириси акъкъында 
Аллах хатырлай? 

ورَ  وَالَّذِینَ لاَ یشَْھدَُونَ الزُّ

«(О къуллар), ялан ерде шаатлыкъ этмезлер».
(«аль-Фуркъан», 25:72). 

Му’минлер яланда эм де ширк байрамларында 
иштиракъ этмезлер. Аллах бизге христиан ве  

йяхудийлерге бенземекни ясакъ этти. 

وَلاَ یكَُونوُا كَالَّذِینَ أوُتوُا الْكِتاَبَ مِن قبَْلُ 

« Олар даа эвель озьлерине китап берильгенлер 
киби олмасынлар». 

(«аль-Хадид», 57:16). 

Пейгъамберимиз صلى الله عليه وسلم исе деди: 

من تشبَّھَ بقومٍ فھَوَ منْھم 

«Ким бир миллетке бенземеге истесе, о 
олардандыр». Абу Дауд. Ас-Сунан, хадис № 
4031; шейх аль-Альбани хадис сахих олгъаныны 
тасдыкълады «Иръуа-у-ль-галиль» (Т. 5. С. 
109). 

Аллаху Акбар! Тайын этильген дёрт 
мазхабнынъ имамлары, къалгъан бутюн 
факихлер бу фикирделер, ве бу акъкъында  

сахабелерден бир тильде хабер этиле, 
Пейгъамберимиз صلى الله عليه وسلم бельгилемеген 

байрамлардан сакъынмакъ керек. 
Базы инсанлар бу джиддийликке шашалар. 

 Олар дейлер: «Бу къоркъунчлы бир шей 
дегиль. Бунда не бар, не ичюн бу меселелерде 
сиз о къадар джиддийлик корьсетесиз?». 

Айни бойле тек джаиль, динде бир шей 
анънамагъан инсанлар айта билирлер. Амма 
Аллахын динини анънагъан инсанлар, билелер, 
чешит тюрлю янъылыкъларгъа ве бидаатларгъа 
ёл кесмеден, четин адетлерге ёл кесмеден, дин 
къорчаланмаз, о насыл Аллахтан эндирильди 
исе, ойле темиз, тиййильмеген къалмаз. Дин 
темиз къалмакъ керектир, онъа эжнеби 
къошмалар къарышмасы джаиз дегильдир, 
онъа алякъа олмагъан шей онъа аслыында 
кирмейджек, ве онда олгъан шейлерден бир 
шей алып ташланылмаз. 

Биз эвельден сизге анънаттыкъ, насыл 
Къадимий Рум ве Мысырнынъ путперест 
адетлери христианлыкъкъа кирсетильди, насыл  

кильседжилер инсанларнынъ разылыгъы ичюн 
янъылыкълар кирсетип башладылар, акъибет 
бу путперестлерге ве дигерлерге безнемек 
себебинден, оларнынъ дининде, Иса (онъа ве  
 
онынъ анасына селямлар олсун) кетирген 
динден бензеген ве ошагъан асла бир шей 
къалмады. 

«Яхшы, ойле исе, не ичюн оларнынъ 
байрамынен тебриклемени ясакъ этесиз?», — 
деп олар айталар. 

Не ичюн биз тебриклемени ясакъ этемиз деп 
джаиллер къаршы чыкъалар. Биз оларгъа 
дермиз: «Сиз буны эйилик ве эльверишлик, деп 
саясызмы? Инсанларны ялныш фикирлернен 
тебриклемек – бу хайырмы? Шейтандан 
кельген адетлернен, Аллах разы олмагъан 
байрамларнен тебриклемек – бу хайырмы? Сиз 
инсанларны ненен хайырлайсыз: оларны 
ширкнен хайырлайсыз, гунахларнен 
хайырлайсыз, учурумгъа тюшмекнен 
хайырлайсыз?». 

Бу хайыр ве мерхаметлик акъкъында аджайип 
бир фикирдир. Меним сёзлеримде джемиетни 
бозмагъа асыл ынтылма ёкътыр. 

 Бельким бир кимсе тюшюне билир: «О 
джемиетни боза». 

 
Ёкъ! Терсине, бу ватандашларгъа ве 
этрафтакъы кимселерге мерхамет 
корьсетмектир. Эгер сен бир инсанны ёлдан 
кеткенини коресинъ, ве бу ёлны сону учурум, 
ве шимди инсан анда тюшеджек. Амма о анда 
кете ве айни заманда зевкълене ве къувана. Эй 
Аллахын къулу, сенинъ тарафынъдан 
мархаметлик насыл оладжакъ? 
«Раатсызландырмайджам, къувансынлар, 
инсанларнынъ бу къуванчыны бозмайджам, 
кете берсинлер, бу топлум олгъан, къуванчнен 
учурумгъа кеткен джемиетни бозмайджам» 
дейджесинми?! Бу мерхаметликими 
оладжакъ?! Яда оларгъа: «Токътанъ. Токътанъ, 
сиз къайда кетесиз» демекте мерхаметликми 
оладжакъ? 

Сен инсанларны гунах ёлундан кеткелерини 
коресинъ, ширк ве путперест ёлундан 
кеткенлерини коресинъ, джехеннем учурумына 
кетелер, ве олар анда даимий замангъа 
тюшеджеклер ве андан чыкъып 
оламайджакълар, сен буларны эписини корюп 
оларны тебриклейсин, оларнен берабер 
къуванасын, оларнынъ къуванчыны бозмагъа  
истемейсин. Бу мы ихляслыкъ ве бу мы 
мерхаметлик? 

 Олар дейлер: «Джемиетни парчаламанъыз». 

Джемиетни бозгъаны ичюн дегильми Исагъа 
(онъа селямлар олсун) къувгъунлыкъ яптылар, 
джемиетни бозмагъа истегени ичюн дегильми 
онъа къувгъунлыкъ яптылар? Бу ичюн 
дегильми Мухуммадны صلى الله عليه وسلم къувгъунлыкъ 

яптылар? 

Эгер сен инсанларгъа хайыр истесенъ, эгер сен 
инсанларны хайыргъа давет этсенъ, 
бозгъунчылыкъта сени къабаатлайджакълар 
деп къоркъмамакъ керексинъ. Ондан гъайры, 
эгер сен ихляслы олсанъ, сени мытлакъкъа  

къабаатлайджакълар, бу лябиттыр. Аллахтан 
гъайры къорчалайыджы ёкътыр. 

Эгер сен, бир кимсени о пут огюнде седжде 
япкъаныны ве онъа мусульман киши келип: 
«Мен сени тебриклейим» дегенини корьсенъ. 
Сен чорланмайджанъмы аджеба? 

 
Сен чорладжанъ ве бу мусульманны 
юзлейдженъ, не ичюн о путкъа эгилип ибадет 
эткенинен оны тебриклей. Ойле исе, не ичюн, 
даан къоркъунчлы шейнен инсанларны 
тебриклемектен узакълашкъанымызгъа сен 
шашасын, шимди бир инсан дегильда инсанлар 
кютле оларакъ ширкке ве гунахкъа баталар, о 
путларгъа ибадет этелер, Азиз Николайгъа 
(Санта Клаускъа, Аяз Дедеге) дуа этелер, яда 
йылбаш тереклерине инаналар, яда йылбаш 
арзуларыны акъылларында туталар, янъы 
йылгъа йылдызнамелер ве астрологик 
тахминлер тузелер. Бутюнлей путперестлик, 
ширк ве гунахлар… Ве бу фикирсизлик 
инсанларны кутле оларакъ къаплап алды, ве 
айни заманда мусульманларныда. Булар эписи  

сенинъ эвлядларынънен синъиледжек. Аллаху 
Акбар! Амма сен дейсинъ: «Бунда не 
ярамайлыкъ бар?». 

Не ичюн сен шашкъанынъны мен санъа 
айтайым. Бириси путкъа ибадет этип 
экинджиси оны тебриклегенини сен 
корьмейсинъ. Амма бу йылбашнен багълы 
олгъан путперестликни сен балалыкътан корюп  
 
 
кельдинъ, сен онъа алыштынъ, онынъ ичюн сен 
онъа эмиет бермейсин. Онынъ ичюн араблар 
дейлер: 

كثرة المِساس تقلل الإحساس 

«Сыкъ контакт дуйгъуларны юхлата». Не заман 
биз гунахларны пек сыкъ коремиз, биз онъа 
алышамыз ве ондан сон онъа эмиет бермеймиз. 

Ширкнен даан зияде пис ве игренч, даан зияде 
хакъсызлыкъ не ола билир? Эгер бир кимсе 
сенинъ ананъны яда бабанъны яда эвлядынъны  

ольдюрсе, ве бу ольдюрген кунюни байрам 
япса, къуванса, сенде оннен берабер байрам 
япып къуванаджанъмы, оны 
тебриклейдженъми аджеба, онъа изин 
бередженъми? Аллаху Акбар! Шимди исе сен 
ширкнен иш алып барасынъ. Бабанъни 
ольдюрилген кунюнен текбриклесенъ санъа 
«акъылсыз» диагноз къоярлар. 

Эй мусульманлар, сизлернен не ола?! 
Яратыджынъа куфюрлик япмак, Онъа шерик 
къошмакъ, Ондан гъайры башкъа кимселерге  

 
 

ибадет этмек, пейгъамберлерге инанмамакъ – 
бутюн бу джинаетлер ольдюрмектен даан 
къоркъунчлыдыр. Эй «ля иляха илля Ллах, 
Мухаммадан расулюЛлах» деген кимселер, 
буны шимдиге къадар не ичюн анънамайсыз 
аджеба? Эн буюк хакъсызлыкъ, зулюм – бу 
ширктир. Аллах Озь Китабында дей: 

 

رْكَ لظَلُْمٌ عَظِیم  إنَِّ الشِّ

«Догърусы, ширк буюк бир зулумдыр». 

(«Лукъман», 31:13). 

Сиз исе бунъа къуванасыз! Сизинъ 
Раббинъизге къаршы суикъаст япыла, сиз исе 
сефа сурюп бири биринъизни тебриклейсиз. 
Инсанлар ёлуны шашырдылар, сиз исе оларны 
тенбийлемек ерине, оларнен берабер учурым 
ичине тюшмеге кетесиз. Ким де ким бу  
 
путперест адетлерине раат ве изинберерек 
бакъа исе, бу байрамлар ап ачыкъ бу 
адетлердендир, о Аллахын адетлерини иззет 
этмей. 
 
Аллах деди: 

ِ فإَنَِّھاَ مِن تقَْوَى  ذَلكَِ وَمَن یعَُظِّمْ شَعَائرَِ اللهَّ

الْقلُوُبِ 
«Эр ким Аллаhнынъ укюмлерине сайгъы 
косьтерир исе, шубесиз, бу, къальплернинъ 
такъвасындандыр». («аль-Хадж», 22:32). 

Онынъ ичюн, эгер сен Аллахын дини 
хорлангъанына къолайнен бакъсанъ, эгер сен 
куфюр адетлеринен разы олсанъ, демек сен 
Аллах тайин эткен адетлерге эмиет бермейсин, 
демек сенинъ такъванъ ве сенинъ иманынъ 
буюк шубе тюбюндедир. 
 
Ве, эй Аллахын къулу, инсанларнынъ чокъусы 
бунда олгъанынен алданма. Булар эписини  
 
япкъанларыны корьгенинъде, алданма, чюнки 
чокъ инсанлар янълыштадыр. Аллах деди: 

وَإنِ تطُِعْ أكَْثرََ مَن فىِ ٱلأْرَْضِ یضُِلُّوكَ  

ِ ۚ إنِ یتََّبعُِونَ إلاَِّ ٱلظَّنَّ وَإنِْ ھمُْ  عَن سَبیِلِ ٱ�َّ

إلاَِّ یخَْرُصُونَ 
«Ер юзюнде олгъанларнынъ чокъуна уяджакъ 
олсанъ, сени Аллаhнынъ ёлундан саптырырлар. 
Олар зандан башкъа бир шейге табий олмаз, 

яландан башкъа сёз де сёйлемезлер».  
(«аль-Анъам», 6:116). 

Джехеннем сакинлери Дженнет сакинлеринден 
даан чокътыр. Аллах дей: 

لأَمَْلأَنََّ جَھنََّمَ مِنَ الْجِنَّةِ وَالنَّاسِ أجَْمَعِینَ 
«Факъат «Джеэннемни эм джинлерден, эм 
инсанлардан бир къысмынен толдураджам», 
дие менден кесен-кес сёз чыкъкъандыр». 

(«ас-Саджда», 32:13). 

 
Ёл шашыргъанлар чокъ олгъанына бакъма. Эр 
бир инсан Аллах огюнде бир озю эсап 
береджек ве бир озю азабыны аладжакътыр. 
Аллах деди: 

ةࣲ  لَ مَرَّ كُمۡ أوََّ ٰـ وَلقَدَۡ جِئۡتمُُوناَ فرَُ ٰدَىٰ كَمَا خَلقَۡنَ

 ۖ كُمۡ وَرَاۤءَ ظھُوُرِكُمۡ ٰـ لۡنَ ا خَوَّ وَترََكۡتمُ مَّ
«Ант олсун ки, сизни ильк дефа яраткъанымыз 
киби, бирер-бирер бизге келеджексинъиз ве 

(дюньяда) сизге берген шейлеримизни 
артынъызда къалдыраджакъсынъыз». 

(«аль-Анъам», 6:94). 

Мал-муль, сой акъраба, ве къалгъан эр бир шей 
– эписи артынъда къаладжакъ. Эписи бу 
дюньяда къаладжакъ, тек сен бир озюнъ 
Раббинъе эсап бермеге келедженъ, ве бир 
кимсе санъа ярдым этип оламайджакъ. Онынъ 
ичюн, эй Аллахын къуллары, сакъынынъ, бу 
байрамларда эр бир шекильде иштиракъ 
этмектен сакъынынъ, чюнки му’мин ачыкъ 
ширк ве гуннах япмакънен разы олмаз. 

 
Озюнъизни къорчаланъ, озь 
къоранталарынъызны ве айрыджа 
эвлядларынъызны къорчаланъ, чюнки эвлядлар 
– бу айры ойле бир категория, олар бу давет 
огюнде, буя лан ве тесир этмек огюнде 
заифдирлер. 

Озюнъизни хатырланъ, бельким совет 
девиринде оськендирсиниз, юфакъ 
олгъанынъызда керчекни тасавур этмекни 
деништирмеге бельким тырышкъандырлар, 
сизге яланны огютлемеге тырышкъандырлар, 
яшайыш манасыны, бахтны манасыны 
деништирильген шекильде ашламагъа тырыша  

эдилер. Аллах сизлерге мерхамет эйледи, О 
сизни, инсаниетнинъ чокъ парчасы сапмада 
олгъанда, хакъ ёлгъа кетиртти. Сизнинъ 
эвлядларынъызгъада бу ялангъа 
алыштыргъанларыны истерсизми аджеба, олар 
файдасыз хаялджы олуп, олмайджакъ 
хурафатларнен ве фантазияларнен яшагъаныны 
истерсизми аджеба, «Аяз дедеден сора, азиз 
Николайдан сора», «наратны орнатырыкъ – о 
бизге мувафакъиет кетирир». Озь 
несилинъизде бозукъ ве олмайджакъ 
тасавурлар шекиллендирмеге изин 
береджексинизми аджеба, яшайыш манасыны 
бозукъ оларакъ шекиллендирмеге изин 
береджексинизми аджеба, сон исе эвлядынъыз 
бутюн омюр бою 31 декабрь кельгенде, 
юрегинден сыджакъ дуйгъуларны къувмакъ 
ичюн озюнен саваш япаджакъ?! Инсанлар, не 
заман чанчыкъ чалгъаныны ишителер яда 
наратны корелер, яда кулле чалар сааты 
чалгъаныны ве салют аткъаныны ишителер, ве 
бу сыджакъ хатыраларгъа тюшелер, ве инсан 
буннен курешип башлай. Сиз эвлядынъызны 
юрегине бу шейлер синъильгенини истейсизми 
аджеба? Эн гузель шекилинде о му’мин ве бу  

ярамай олгъаныны анънагъан кимсе олса, ве бу 
оннен эр сефер оладжакъ. 

Озь эвлядларынъызны къорчаланъ, озь 
эвлядларынъызны къорчаланъ. Юдже Аллах 
дей: 

قوُا أنَفسَُكُمْ وَأھَْلیِكُمْ ناَرًا 
«Озюнъизни ве аиленъизни, якъарлыгъы 
инсанлар ве ташлар олгъан атештен 
къорчаланъ». («ат-Тахрим», 66:6). 

 
Шимди исе онъа яшайыш акъкъында 
олмайджакъ фикирлер къоярлар, сон бунен о 
бутюн омюр яшайджакъ. Эвлядларынъызгъа 
огретинъ, хакъ къуванч тек Аллаха къуллыкъ 
япмакъта ве Онъа таби олмакъта олур, 
хакъикъий бахт – бу ахиретнинъ бахытыдыр, ве 
бутюн къалгъаны – бу ялан ве фанийдыр. 

Базылары дейлер: «Бу диний байрам 
дегильде». 

Насыл олуп бу диний байрам дегиль?! Бу 
диний байрам! Диний байрам дегиль дегенлер, 
алдаталар. Бунъа далиль, икърар этинъиз, 
Йылбаш байрамыны къайд эткен инсан, бу 
куньге, бу байрамгъа мубарек ве азиз 
дуйгъулар дуя. Бельким янъы йыл бахт кетирер 
деп бу куннен озь умютлерини багълай. Ондан 
гъайры, джиддий диний адетлер бельгиленген. 
Санким динде киби, эбет. Янъы йыл – 
денишмеген, вакъыт сааты тайын этильген, 
джиддий адет. Анда озь меджбуриетлери 
(фарзлары) бар, анда истенильген арекетлери 
бар (мустахаблар). Фарз – бу нарат ве даан бир 
шейлер. Мустахаб – бу къоранта байрамы,  
 
 
онынъ ичюн оны эвде къайд этмек керек. Бу 
куньде бир ерни сипирмейдженъ. Бу куннинъ 
озь ясакълары (харамлары) бар. Арзуларыны 
акъылгъа къоймакъ керек. Не къадар анда 
путперестлик бар! Тек йылдызнамелерни 
(гороскопларны) алсакъ…эшек йылы(!), хораз 
йылы, эчки йылы, бу йылда не олып кечеджек! 
Сиз исе, бу диний байрам дегиль, дейсиниз. Бу 
диний байрам! Бу дин, амма Аллахын дини 
дегиль. Бу шейтаннынъ дини: бутюнлейе ялан,  

путперест, ширк, бош инам ве гунах 
топлумыдыр. Ким исе Аллаха ве Махшер 
кунюне инанса, о иляхий эльчилерни пешинден 
кете, бу къадимий путперест байрамларнен 
алякъасы ёкъ. 

Аллах бизни ве бизим несилимизни ширкнинъ 
эр бир шекилинден къорчаласын. Мусаны, 
Исаны ве Мухаммадны атасы – Ибрахим 
(оларнынъ эписине Аллахын селямлары ве 
алгъышлары олсун) япкъан дуасынен бизде 
Раббимизге дуанен мураджат этемиз. О 
Мусаны, Исаны ве Мухаммадны атасы 
(оларнынъ эписине Аллахын селямлары ве 
алгъышлары олсун). Онынъ дуасы: 

 
 وَاجْنبُْنيِ وَبنَيَِّ أنَ نَّعْبدَُ الأْصَْناَمَ

«мени ве огъулларымны путларгъа табынувдан 
узакъ тут». 

(«Ибрахим», 14:35).

